
KERKESE 

ZOTIT GRAMOZ RUCI 
KRYETAR I KUVENDIT TE SHQIPERISE 

ME SHUME SE 1/4 E TE GJITHE DEPUTETEVE 
TE KUVENDIT TE SHQIPERISE, ANETARE TE 
GRUPEVEPARLAMENTARETEOPOZITES 

Krijimi i nje Komisioni Hetimor te Kuvendit, per 
te kontrolluar ligjshmerine e veprimeve 
administrative te organeve te pushtetit 
legjislativ apo ekzekutiv ne kultivimin dhe 
trafikun e lendeve narkotike, perfshire ~eshtjen 
per te cilen akuzohet ish Ministrit te Brendshem 
z. Saimir Tahiri, nderhyrjeve te ketyre 
pushteteve ne ushtrimin e ndjekjes penale ne 
menyre te pavarur nga organi i prokurorise ne 
hetimin penal te ketij rasti, si dhe efektet qe 
kane ardhur nga kjo nderhyrje e paligjshme. 

Nenet 7, 77 dhe 78 te Kushtetutes te Republikes se 
Shqiperise; Ligji nr. 8891, date 02.05.2002 "Per 
organizimin dhe funksionimin e Komisioneve 
Hetimore te Kuvendit"; si dhe neni 25 i Rregullores 
se Kuvendit te Republikes se Shqiperise. 

Gjate muajit Tetor 2017, opinion publik u njoh me provat e qarta qe provuan 
perfshirjen e zyrtareve mete larte te shtetit, perfshire ish-Ministrin e Brendshem, ne 
veprimtari te paligjshme dhe kriminale, te lehtesimit dhe mbeshtetjes se 
organizatave kriminale ne kryerjen e trafikut nderkombetar te lendeve narkotike. 
Opozita ne nje beteje me shume se 3 vje9are, ngriti shqetesimin madhor te 
shnderrimit te Shqiperise ne nje vend te kultivimit masiv te lendeve narkotike. 

Qeveria, ne papergjegjshmeri te plote, sulmonte opoziten dhe deklaronte se faktet e 
paraqitura prej saj, ishin te paverteta dhe se ne Shqiperi nuk ekzistonte fenomeni i 
kultivimit masiv te lendeve narkotike. Vetem ne momentin kur partneret 
nderkombetare ngriten shqetesimin madhor se sasi te paprecedente te kanabisit po 
arrinin te deportonin ne territoret e tyre nga Shqiperia, Qeveria pranoi ekzistencen e 
fenomenit dhe deklaroi se ajo nuk ishte e perfshire ne te, dhe se po merrte masa per 
te zgjidhur situaten. 

Mirepo, shqiptaret ishin deshmitare te fakteve sesi ish-Ministri i Brendshem, jo 
vetem perfitonte shperblime monetare dhe dhurata nga grupet kriminale te trafikut 
nderkombetar te droges, por gjithashtu keta te fundit perdornin makinen qe ishte ne 
emer te Ministrit te Brendshem per te kryer trafik nderkombetar te lendeve narkotike. 

Per kete qellim, organi i prokurorise, nisur edhe nga provat e siguruara nepermjet 
bashkepunimit me prokurorine italiane, kane nisur hetim penal ndaj ish-Ministrit te 
Brendshem z. Saimir Tahiri. Qeveria dhe mazhoranca po bejne gjithQka pe~ .te 
nderhyre ne kete. hetim penal dhe per te penguar organin e prokurorise ne hetrmin e 
pavarur te kesaj Qeshtje. Per pasoje, eshte e nevojshme krijimin e nje Komisioni 
Hetimor, per te vleresuar kete Qeshtje, arsyet e nderhyrjes dhe shkallen e kesaj 
nderhyrje, me qellim marrjen e ryiasave per te lejuar hetimin e pavarur nga ana e 
organit te prokurorise. 

I. FAKTET DHE RRETHANAT E CESHTJES 

Kuvendi i Republikes se Shqiperise, ne daten 19.10.2017 eshte vene ne levizje nga 
Prokuroria prane Gjykates se Shkalles se Pare per Krime te Renda. Kjo e fundit, me 
shkresen nr. 9906 prot., date 19.10.2017, ka kerkuar nga Kuvendi, dhenien e 
autorizimit per arrestimin .ose heqjen e Ii rise te deputetit te Kuvendit te Shqiperise z. 
Saimir Tahir.i, .si dhe per kontrollin personal dhe te baneses se tij. Kjo kerkese e 
prokurorise shoqerohet nga relacioni perkates i arsyetuar, si dhe me provat e plota 
te adininistruara ne seancen publike dhe jo publike te Keshillit, me ane te te cilit 
parashtrohet se Prokuroria prane Gjykates se Shkalles se Pare per Krime te Renda, 
ne daten 17.10.2017 ka regjistruar procedimin penal nr. 313, te vitit 2017 ne ngarkim 
te deputetit Saimir Tahiri per kryerjen e dy veprave penale te meposhtme: 

(i) Trafikimi i narkotikeve, te kryer ne bashkepunim ne formen e posac;-me te 
grupit te strukturuar kriminal te parashikuar nga nenet 283/a/2 dhe 333/a 
te Kodit Penal; 

(ii) Korrupsioni pasiv i funksionareve te larte shteterore te parashikuar nga 
neni 260 i Kodit Penal. 

Me urdhrin nr. 2, date 19.10.2017, Kryetari i Kuvendit thirri mbledhjen e Keshillit per 
Rregulloren, Mandatet dhe lmunitetin (ketu e ne vijim Keshilli per lmunitetin), duke 

caktuar daten 20.10.2017, ora 11.00. Keshilli per lmunitetin zhvilloi dy mbledhje ne 
daten 20.10.2017 dhe 21.10.2017. 

Ne mbledhje u shyrtua kerkesa dhe relacioni i arsyetuar i prokurorise, u konsultuan 
aktet provuese te mbledhura nga organi i prokurorise, u degjuan pergjigjet e 
pyetjeve drejtuar tre prokuroreve qe perfaqesonin Prokurorine prane Gjykates se 
Shkalles se Pare per Krime te Renda, si dhe u degjua deputeti Saimir Tahiri dhe 
mbrojtesi i zgjedhur prej tij. 

Faktet e grumbulluara nga organi i prokurorise u bene te njohura nepermjet medias 
dhe paten jehone te gjere ne opinionin publik ne Shqiperi. I gjithe opinioni publik, 
permes transmetimit mediatik te akteve hetimore (kryesisht atyre italiane), ra ne 
dijeni per nje organizate kriminale me me shume se 20 anetare, shtetas italiane, 
shtetas shqiptare (mes te cileve dhe familjaret Habilaj}, qe per te pakten 4 vjet kishin 
zhvilluar qetesisht trafikun nderkombetar te droges, per bisedat midis familjareve 
Habilaj dhe anetareve te grupit te strukturuar kriminal, qe deshmonin per kontakte te 
shpeshta me deputetin Saimir Tahiri dhe per lidhje te ngushta me te, gjer tek dhenia 
e dhuratave dhe e shperblimeve te paligjshme, per vehten, familajret dhe partine 
politike te tij qe t'i perdorte per zgjedhje, si pasoje e krijimit prej tij te mbeshtetjes 
dhe lehtesimit per trafikimin nderkombetar te narkotikeve. 

Organet hetimore kane zbuluar se shtetasi Moisi Habilaj dhe bashkepunetoret e tij, 
apo anetare te tjere te organizates kriminale, kane bashkepunuar me zyrtare te larte 
te Policise se Shtetit te Republikes se Shqiperise, nje prej te cileve eshte edhe 
deputeti Saimir Tahiri, gjate ushtrimit te funksionit te larte zyrtar te Ministrit te 
Brendshem. Vllezerit Habilaj dhe bashkepunetoret e tyre kane patur lidhje te 
ngushta me deputetin Saimir Tahiri dhe duke perfituar nga keto lidhje te ngushta 
dhe permes shperblimeve, kane arritur te bejne te mundur, krijimin e kushteve per 
kultivimin ne sasi te konsiderueshme te lendes narkotike ne Shqiperi, transportimin 
e tyre ne menyre te organizuar me destinacion jashte shtetit, me skate, peshkarexha 
dhe automjete, nder te tjera makina Audi me targe AA003GB. Deputeti Saimir Tahiri, 
gjate ushtrimit te funksionit te Ministrit te Brendshem, dyshohet se ka patur dijeni per 
keto fakte penale dhe se ka vepruar aktivisht per lehtesimin dhe mbeshtetjen e ketij 
aktiviteti te organizuar kriminal. 

Deputeti Saimir Tahiri ka siguruar paprekshmerine e grupit te strukturuar kriminal. E 
gjithe veprimtaria kriminale mbeshtetej ne bashkepunimin e grupit te strukturuar 
kriminal, me strukturat e policise se shtetit, kryesisht ato te Drejtorise se Qarkut 
Vlore, por jo vetem. Ky bashkepunim eshte realizuar, nisur nga fakti se deputeti 
Saimir Tahiri, kontrollonte dhe drejtonte sherbimet e policise se Shtetit, per shkak te 
funksionit qe ushtronte ne ate kohe, pikerisht ate te Ministrit te Brendshem. Per 
shkak te ushtrimit te kesaj veprimtarie kriminale te trafikimit nderkombetarisht te 
lendeve narkotike prej familjareve Habilaj, kombinuar me krijimin e mbeshtjes dhe 

lehtesirave ndaj tyre, prej deputeti Saimir Tahiri ne funksionin e Ministrit te 
Brendshem, deri tek fikja e radareve te monitorimit te hapesires detare, perfitime 
direkte monetare dhe dhurata te kushtueshme shkonin prej familjareve Habilaj tek 
deputeti Saimir Tahiri. 

Deputeti Saimir Tahiri ne daten 05.11.2013, pasi kishte marre detyren e Ministrit te 
Brendshem, deklaron se e ka shitur automjetin e tij te markes Audi, me targa AA 
003 GB tek i hetuari Artan Habilaj. Ky automjet rezulton te jete perdorur disa here 
me pas nga anetaret e grupit te strukturuar kriminal. Keshtu, vetem 1 o muaj me 
vone, ky automjet rezulton te jete perdorur 4 here ne muajin Gusht 2014 (ne datat 8, 
16, 29 dhe 30 gusht 2014) per hyrje-dalje nga territori i Shqiperise nga Saimir Tahiri. 
Te dhenat hetimore tregojne se edhe vete deputeti Saimir Tahiri, e ka perdorur kete 
automjet per te kaluar kufirin e territorit te Shqiperise, pasi e kishte shitur ate. Eshte 
e qarte, qe ky automjet ka sherbyer si mjet mbrojtes per grupin e strukturuar kriminal 
ne kryerjen e trafikimit nderkombetar te narkotikeve. Sipas provave te percjella nga 
prokuroria, prej rreth 1800 faqe, ku jane perkthyer pjese relevante (procesi 
vazhdon), makina eshte blere me qellim lehtesimin e trafikut te droges dhe armeve 
pasi ishte ne emer te Ministrit te Brendshem Saimir Tahiri. 

Pergjate gjithe kohes qe deputeti Saimir Tahiri ka ushtruar funksionin e Ministrit te 
Brendshem, Policia e Shtetit nuk ka kryer asnje veprim pengues apo zbulues te 
veprimtarise kriminale te familjes Habilaj dhe klanit te tyre - asnje referim i veprave 
penale nuk eshte paraqitur nga policia e shtetit tek prokurori per grupin e strukturuar 
kriminal te Habilajve, sa kohe Minister i Brendshem ishte Saimir Tahiri. Policia e 
Shtetit, jo vetem qe nuk ka vepruar me nismen e saj, por edhe pse ka patur 
sinjalizime dhe informacione per veprimet hetimore qe kryenin autoritetet italiane, si 
dhe informacione nga agjencite e tjera ligjzbatuese ne Shqiperi. Nje prej ketyre 
informacioneve mbi ciktivitetin kriminal te familjes Habilaj dhe klanit te tyre eshte 
paraqitur edhe nga SHISH, qe sipas ligjit i ka shkuar jo vetem Policise se Shtetit, por 
edhe vete Ministrit te Brendshem, ne cilesine e drejtuesit te Sherbimit te Kontrollit te 
<;eshtjeve te Brendshme ne Ministrine e Brendshme. Nga ana tjeter, informacion i 
plate u dha edhe nga nje ish drejtues i Policise se Shtetit Dritan Zagani, i cili percolli 
informacion mbi aktivitetin kriminal te Habilajve, por ne vend qe te degjohej dhe 
mbeshtetej nga Ministri i Brendshem, u largua nga puna dhe u detyruar te kerkoje 
mbrojtje per jeten e tij jashte Shqiperise. Ky mosveprim i Policise se Shtetit eshte i 
qellimshem, hierarkikisht i imponuar, e per pasoje eshte edhe nje tregues i qarte i 
perfshirjes se deputetit Saimir Tahiri ne veprimtarine kriminale te grupit te 
strukturuar, sic vertetohet edhe nga pjese relevante te dosjes hetimore te perkthyera 
dhe ato qe jane ne proces. 

Mirepo, pavaresisht fakteve te mesiperme, te shoqeruar me provat perkatese nga 
organi i prokurorise, mazhoranca ne Keshill, dhe me pas ne seance plenare vendosi 

mosmiratimin per dhenien e autorizimit per "Arrestimin ose heqjen e lirise, si dhe per 
te ushtruar kontroll personal dhe te banesave te deputetit Saimir Tahiri". 

Ky perben nje akt te paprecedente ne praktiken parlamentare shqiptare, ku nga 
organi i prokurorise ngrihet nje akuze e rende penale ndaj nje deputeti, dhe shumica 
parlamentare pengon prokurorine te perdore te gjitha mekanizmat e duhur ligjor, 
perfshire dhenien e masave shtrenguese ndaj personit. Kjo cimenton kulturen e 
pandeshkueshmerise ne Shqiperi, dhe nuk ndihmen ne proceset integruese te 
vendit. Ky fakt provon jo vetem paligjshmerine nga ana e mazhorances, por 
gjithashtu, vullnetin e saj per te nderhyre dhe penguar hetimin penal ndaj ketij rasti. 

Ketij konkluzioni l vjen ne mbeshtetje edhe veprimet e Kryeminstrit dhe anetareve te 
tjere te Keshillit te Ministrave, te cilet ne deklarata publike dhe te njohura, jo vetem 
kane kritikuar organin e prokurorise, por kane perdorur ndaj tyre nje gjuhe te 
papershtatshme dhe intimiduese. Kjo sjellje bie ndesh me parimin kushtetues te 
ndarjes dhe balancimit te pushteteve. Por gjithashtu, tregon qarte se Kryeministri 
nuk shqetesohet vetem per fatin e ish-Ministrit te Brendshem, por per fatin e tij_. • 
Eshte e q~rte se Kryeministri ka patur informacione te plota per veprimtarine e 
grupeve kriminale ne fushen e traflkut nderkombetare te lendeve narkotike, apo per 
perfshirjen e punonjesve te larte te Policise se Shtetit ne kete veprimtari kriminale. 
Megjithate, nuk rezulton nga faktet dhe provat qe disponohen nga ana jone qe te 
kete marre ndonje mase mbi kete fenomen, apo te kete ushtruar pergjegjesite e veta 
kushtetuese si Kryeminister i vendit dhe autoritet pergjegjes per te mbikeqyrur 
veprimtarine e ministrave te tij. 

Kryeministri i kapur nen pergjegjesi per kete ceshtje, dhe i shqetesuar per fatin e tij, 
ndermori nje akt te paprecedente, duke emeruar, vetem me 69 vota, pa ligj, dhe ne 
kundershtim flagrant me Kushtetuten, nje Prokuror te Pergjithshem me mandat te 
perkohshem, me qellimin e vetem te ndikimit mbi kete ceshtje. Efektet e para te ketij 
veprimi tregojne se nderhyrja filloi te prodhonte efektet e para, per shkak se 
menjehere pas emerimit, rezulton se ish Ministrit te Brendshem Saimir Tahiri iu hoq 
masa shtrenguese e ndalimit te daljes jashte shtetit (arrestimi i tij u ndalua nga 
Partia Socialiste ne Kuvend), nderkohe u lirua shtetasi Orest Sota, i dyshuari per 
pastrim te parave te paligjshme te z. Tahiri dhe qe ishte arrestuar ne flagrance me 
nje shume te konsiderueshme parash, ku gjendeshin edhe dy patenta lundrimi te ish 
Ministrit Saimir Tahiri. 

Veprimet e paligjshme per te demtuar kete ceshtje vijuan edhe me tej. Ne 
kundershtim flagarant me ligjin, eshte lejuar ekstradimi ne ltali i shtetasit Nezar Seiti, 
i cili ishte personi i vetem i arrestuar dhe ne dispozicion te prokurorise shqiptare ne 
dosjen hetimore ndaj ish-Ministrit te Brendshem Saimir Tahiri. Nga dokumentacioni 
qe disponojme rezulton se ky shtetas ka qene i ndaluar dhe nen procedim penal nga 
Prokuroria prane Gjykates per Krime te Renda te Shkalles se Pare, si pjestar i grupit 

5 



te strukturuar kriminal "Habilaj". Konkretisht, ky shtetas ka qene subjekt i procedimit 
penal, ne te njejten ceshtje me ish-Ministrin e Brendshem dhe deputetin e 
mazhorances Saimir Tahiri, me nr. 134 e vitit 2016, nr. 164 e vitit 2017 dhe nr. 313 e 
vitit 2017. lnformacioni i mesiperm ka qene ne dispozicion le Ministrise se Drejtesise 
(perfshire Drejtorine e Pergjithshme te Burgjeve) dhe Ministrise se Brendshme 
(Policise se Shtetit). 

Referuar nenit 8 te Konventes Europiane per Ekstradimin, ku theksohet se: "Nje 
Pale e kerkuar mund ta refuzoje ekstradimin qe kerkohet per nje person, kur ky 
behet objekt ndjekjeje prej saj per nje ose me shume vepra per te cilat kerkohet 
ekstradimi", si dhe referuar nenit 491 te Kodit te Procedures Penale, ku specifikohet 
se: "Nuk mund te jepet ekstradimi: c) kur personi qe kerkohet ka kryer nje veper 
penale ne Shqiperi; i;;) kur ka filluar procedimi ose eshte gjykuar ne Shqiperi edhe 
pse vepra eshte kryer jashte shtetit", Ministria e Drejtesise do te duhej te kishte 
refuzuar ekstr~dimin, apo te kishte vendosur ekstradimin e shtyre apo te 
perkohshem. 

Mirepo, rezulton se Ministri i Drejtesise, ne injorim flagrant te detyrimeve te tij ligjore, 
ka urdheruar ekstradimin e shtetasit Nezar Seiti dhe Drejtoria e Pergjithshme e 
Burgjeve ka bere dorezimin e tij per qellime te ekstradimit dhe nxjerrjen jashte 
territorit te ketij shtetasi, edhe pse ka patur ne dosje vendimet e Gjykates per Krime 
te Renda per caktimin ndaj tij te mases se sigurimit "arrest me burg", per qellime te 
procedimit penal ne Shqiperi. Ne kete menyre, personi i vetem i arrestuar dhe ne 
dispozicion te autoriteteve te drejtesise shqiptare, ne kuader te procedimit penal per 
grupin e strukturuar kriminal "Habilaj", pjese e se cilit dyshohet te jete edhe ish­
Ministri i Brendshem Saimir Tahiri, aktualisht nuk eshte me ne dispozicion te 
Prokurorise prane Gjykates per Krime te Renda. 

Ky fakt mund te kete efekt shkaterrues per procedimin penal qe po kryen Prokuroria 
per Krime te Renda ne kuader te grupit te strukturuar kriminal "Habilaj", dhe per 
pasoje edhe mbi procedimin penal te nisur ndaj deputetit te mazhorances dhe ish­
Ministrit te Brendshem, Saimir Tahiri. lnjorimi qe Ministri i Drejtesise i ka bere jo 
vetem ligjit, por edhe autoritetit te organeve te drejtesise shqiptare (Gjykates per 
Krime te Renda), eshte nje akt i paprecedente per drejtesine ne vend. Nese Ministri i 
Drejtesise ndermerr veprime arbitrare dhe te kunderligjshme, me impakt te 
drejteperdrejte ne prishjen apo demtimin e hetimeve penale ne nje i;;eshtje konkrete 
ne vend, atehere jemi perpara nje krimi shteteror, te padegjuar me pare dhe qe 
eshte bere qellimisht per le nderhyre ne procedimin penal ne ngarkim le deputetit le 
mazhorances dhe ish- Ministrit te Brendshem Saimir Tahiri. 

Sqarimet ekstraligjore te Ministrit te Drejtesise znj. Etilda Gjonaj se ekstradimi eshte 
bere per shkak se ky shtetas eshte me mire qe te procedohet ne !tali, apo se, nese 
nuk do ishte vendosur ekstradimi opozita do ta akuzonte se po i fshehin personin 

drejtesise italiane, eshte jo vetem qesharak dhe i papergjegjshem, por mbi te gjitha 
tregues se per Ministrin e Drejtesise dhe Qeverine nuk ka rendesi permbajtja e ligjit, 
por vleresimi politik. Nga ana tjeter, ky reagim publik i Ministrit te Drejtesise provon 
se ekstradimi i kunderligjshem eshte bere qellimisht dhe bazuar ne motive 
ekstraligjore dhe qartazi politike. Ne nje shtet te se drejtes, udheheqes per veprimet 
e autoriteteve publike, eshte ligji dhe vetem. ligji. Ne rastin konkret, ligji nuk lejon 
ekstradimin kur ndaj personit ka nje procedim penal ne Republiken e Shqiperise. Kjo 
ndalese ne Konvente dhe ligj, nuk eshte as rastesi dhe as e paqellimte. Ndalesa 
eshte vendosur me qellim garantimin e efikasitetit te procedimit penal te nisur ndaj 
nje shtetasi. Shkelja e ketij ndalimi sjell efektin e kunder te parashikimit ligjor dhe 
konkretisht prishjen apo demtimin e procedimit penal perkates. 

Te gjitha faktet e mesiperme, flasim per nje veprimtari te koordinuar te autoriteteve 
publike per te mos lejuar hetimin e kesaj 9eshtje. Te gjitha keto, bejne te 
domosdoshme qe te realizohet nga Kuvendi i Shqiperise nje hetim i plote 
administrative, ne mbrojtje te interesit publik dhe marrjen e masave per te lejuar 
hetimin e plote dhe te gjitheanshem te kesaj 9eshtje nga organet pergjegjese 
kushtetuese. 

II. BAZUESHMERIA LIGJORE E KERKESES 

Gjykata Kushtetuese e cileson si "kompetence kushtetuese" te drejten e pakices 
parlamentare per ngritjen e komisionit hetimor parlamentar. Duke e veshur nje te 
katerten e deputeteve me kete pushtet, Kushtetuta " ... institucionalizon nje lloj tjeter 
autoriteti kushtetues, qe njihet si pushtet i pakices parlamentare', qe realizohet " ... 
ne menyre te pavarur ... " dhe qe eshte " .. .i pakutizuar nga vullneti i shumices'. E 
drejta e kontrollit hetimor i eshte njohur pakices parlamentare, e cila, duke i pasur te 
kufizuara mjetet, "mund ta shnderroje ate ne nje instrument te fuqishem kushtetues'. 
Ushtrimi normal i veprimtarise ·se Kuvendit kerkon ekzistencen e elementeve te 
domosdoshem qe kane te bejne me krijimin e kushteve per respektimin e ligjeve nga 
te gjitha organet e tjera te pushtetit publik e shtetasit, si dhe pajisjen e tij me mjetet e 
pershtatshme per realizimin e kontrollit · mbi menyren e zbatimit te ligjeve dhe 
mbrojtjen e interesit publike. Komisionet hetimore qe ngrihen per kete qellim, ne 
kuptim te nenit 77 te Kushtetutes, jane nje mjet qe i sherben pikerisht ushtrimit te 
kontrollit parlamentar. 

Qellimi i Komisionit Hetimor qe kerkohet te krijohet mbi bazen e kesaj kerkese, 
synon qe te mbledh informacione te hollesishme mbi zbatimin e legjislacionit ne fuqi 
gjate veprimeve administrative te organeve te pushtetit legjislativ apo ekzekutiv, 
nderhyrjeve te ketyre pushteteve ne ushtrimin e ndjekjes penale ne menyre te 
pavarur nga organi i prokurorise, si dhe efektet qe kane ardhur nga kjo nderhyrje e 
paligjshme, ne rastin e hetimit penal ndaj ish Ministrit te Brendshem z. Saimir Tahiri. 
Nga ana tjeter, kerkohet te mblidhen informacione mbi veprimet apo mosveprimet e 

organeve shteterore, ndaj fenomenit kriminal per te cilin po procedohet ish Ministri i 
Brendshem, si dhe ushtrimin e pergjegjesive shteterore nga ana e tyre. 

Objekti dhe qellimi i ngritjes se ketij Komisioni Hetimor eshte ne perputhje me 
Kushtetuten dhe parimet themelore kushtetuese, per shkak se nuk nuk sjell 
konfondime dhe transferime kompetencash te parashikuara nga Kushtetuta per 
organe te tjera, por synon njohjen dhe verifikimin ne thellesi te fenomenin te bere 
publik per ndermarrjen e veprimeve aktive nga ana e Qeverise dhe Parlamentit per 
te penguar hetimin e ceshtjes apo minizimin e rezultateve te saj, me qellimin qe ne 
perputhje me realitetin, te nxirren perfundime mbi nevojen e miratimit, plotesimit, 
apo korrigjimit te ligjeve te veQanta, apo marrjen e masave urgjente per mbrojtjen e 
parimeve kushtetuese te shtetit te se drejtes. Nga ana tjeter, nepermjet ketij hetimi 
parlamentar, kontrollohet edhe zbatimi i ligjeve, nxirret pergjegjesia mbi menyren e 
zbatimit te tij dhe behen rekomandimet perkatese me qellim parandalimin dhe 
eleminimin e m~ndesise per te nderhyre ne pavaresine e nje organi tjeter 
kushtetues dhe per te lejuar hetimin e plote dhe te gjitheanshem te kesaj Qeshtje. 

E drejta e hetim-it dote realizo~~t vetem, brenda funksionit te kontrollit parlamentar 
dhe detyrave kushtetuese qe parlamentaret kryejne si perfaqesues te popullit per 
sqarim, apo hulumtim te hollesishem te kesaj ceshtjeje. Dobishmeria e ketij hetimi 
sigurisht qe shihet ne nxjerrjen e pergjegjesive institucionale, duke ndihmuar ne 
evidentimin e problemeve, funksionimin e shtetit te se drejtes dhe te mbrojtjen e 
pavaresise se organeve te drejtesise. 

Nese i referohemi praktikes nderkombetare, natyra e Qeshtjeve te hetuara nga 
komisionet hetimore ka qene e nje rendesie substanciale apo paresore per publikun, 
me ndikim te veQante ne marredheniet ndershteterore, me qellim nxjerrjen e 
pergjegjesive institucionale dhe mosperseritjen e fenomeneve te hetuara ne te 
ardhmen. Ne kete drejtim, Qeshtjet me te shumta kane patur per objekt administrimin 
e fondeve publike, marredheniet ndershteterore, falimentimet e korporatave apo 
subjekteve te ndryshme private, te cilet kane patur impakt ne ekonomine e vendit, 
apo hetimin e fenomeneve kriminale1

• Ne rastin konkret, puna e Komisionit 
Hetimor nuk do te konsistoje ne nxjerrjen e pergjegjesise penale per personat e 
perfshire ne kete fenomen negativ, pasi kjo eshte detyre funksionale e organeve te 
drejtesise. Komisioni Hetimor do te perqendroje punen e tij ne njohjen dhe 
verifikimin ne thellesi te ligjshmerise se veprimeve administrative te organeve te 
pushtetit legjislativ apo ekzekutiv, nderhyrjeve te ketyre pushteteve ne ushtrimin e 
ndjekjes penale ne menyre te pavarur nga organi i prokurorise, si dhe efektet qe 
kane ardhur nga kjo nderhyrje e paligjshme, ne rastin e hetimit penal ndaj ish 
Ministrit te Brendshem z. Saimir Tahiri. Nga ana tjeter, kerkohet te mblidhen 
informacione mbi veprimet apo mosveprimet e organeve shteterore, ndaj fenomenit 
kriminal per te cilin po procedohet ish Ministri i Brendshem, si dhe ushtrimin e 

1 Vendimi nr. 18/2003 i Gjykates Kushtetuese 

. . pergjegjesive shteterore nga ana e tyre, me qellimin qe ne perputhje me realitetin, te 
nxirren perfundime mbi nevojen e miratimit, plotesimit, apo korrigjimit te ligjeve te 
vecanta, si dhe parandalimin dhe eleminimin e ketij fenomeni negativ dhe 
permiresimin e gjendjes ne te ardhmen, ne perputhje te plote me parimin e ndarjes 
dhe balancimit te pushteteve. 

Objekti i hetimit, eshte i argumentuar qarte dhe ne menyre te mjaftueshme ne 
kerkese, si dhe permban fakte te percaktueshme, te cilat te tregojne qarte se per 
9fare po hetohet, duke evidentuar edhe 9eshtjen qe kerkohet te hetohet. Nga faktet 
e disponuara nga ana jone dhe qe nje pjese jane bere edhe publike ne media, 
rezulton se ekziston nje lidhje substanciale midis informacionit apo hetimit qe 
kerkohet te realizohet, dhe nje shkalle te arsyeshme te qellimit legjitim te legjislativit, 
per mbrojtjen e parimeve te shtetit te se drejtes dhe cimentimin e kultures se 
pandeshkueshmerise ne rradhet e zyrtareve te larte. 

Ajo qe mbetet per t'u vleresuar/hetuar nga Komisoni Hetimor eshte mekanizimi 
konkret .. qe po perdoret per te penguar hetimin, si dhe njohja dhe verifikimi i 
hollesishem i situates, me qellim parandalimin e fenomenit te kunderligjshme ne te 
ardhmen dhe ruajtjen e parimit kushtetues te ndarjes dhe balancimit te pushteteve. 
Kerkesa per ngritjen nga Kuvendi te nje komisioni hetimor, permbush tre kriteret 
kushtetuese si me poshte: 1) ceshtja ka te beje me funksionin ligjvenes dhe 
funksione te tjera per te cilat ai eshte i autorizuar te marre masa ligjore; 2) objekti i 
hetimit fokusohet ne nje 9eshtje konkrete; Si dhe 3) ekzistojne te dhena dhe indicie 
te mjaftueshme qe deshmojne per ekzistencen praktikave qe demtojne hetimin 
penal te nisur dhe zbardhjen e te vertetes mbi kete ceshtje, per te cilen eshte i 
nevojshem hetimi parlamentar. 

Per paosje, ne funksion te mbrojtjes se Kushtetutes; parimeve te demokracise 
funksionale dhe interesit publik; si dhe nisur nga rendesia e jashtezakonshme qe ka 
kjo ceshtje edhe per proceset integruese te vendit; me synimin per ti vene fre nje 
here e mire praktikave abuzive dhe nderhyrjes se institucioneve shteterore ne 
pavaresine e organit te prokurorise dhe hetimet konkrete te ketij organi; si dhe ne 
kushtet kur jemi te bindur se permasa reale e fenomenit eshte shume here me e 
madhe nga sa eshte deklaruar deri me tani; ne perputhje me nenin 77 te 
Kushtetutes, llgjin nr. 8891, date 02.05.2002 "Per organizimin dhe funksionimin e 
Komisioneve Hetimore te Kuvendit"; si dhe nenin 25 te Rregullores se Kuvendit te 
Republikes se Shqiperise, 

KERKOJME: 
Ngritjen e nje Komisioni Hetimor, me: 

Qellim - "Kontrollin e ligjshmerise se veprimeve administrative te organeve te 

pushtetit legjislativ apo ekzekutiv ne kultivimin dhe trafikun e lendeve narkotike, 
perfshire ceshtjen per te cilen akuzohet ish Ministrit te Brendshem z. Saimir Tahiri, 

nderhyrjeve te ketyre pushteteve ne ushtrimin e ndjekjes penale ne menyre te 
pavarur nga organi i prokurorise ne hetimin penal te ketij rasti, si dhe efektet qe 
kane ardhur nga kjo nderhyrje e paligjshme. 

Objekt dhe ceshtjet ge do te hetohen - (1) Roli, dijenia dhe pergjegjesia e 
Kryeministrit, anetareve te tjere te Keshillit te Ministrave, Policise se Shtetit dhe 
institucioneve te tjera shtetererore, veprimet apo mosveprimet e tyre, ne 
parandalimin dhe ndeshkimin e fenomenit te kultivimit te kanabisit apo trafikimit te 
lendeve narkotike; (2) Arsyet e veprimeve dhe sjelljes se Kryeministrit dhe 
anetareve te tjere te Keshillit te Ministrave ne intimidimin e organit te prokurorise mbi 
c;eshtjen per te cilen akuzohet ish Ministri i Brendshem z. Saimir Tahiri; (3) Vleresimi 
i rrethanave mbi dijenine e Kryeministrit dhe anetareve te tjere te Keshillit te 
Ministrave per veprimtarine kriminale apo ligjshmerine e veprimtarise se tyre 
shteterore ne drejtim te parandalimit te paligjshmerise per te cilen akuzohet ish­
Ministri i Brendshem dhe· drejtues te larte te Policise se Shtetit; (4) verifikimi i 
ligjshmerise dhe efekteve te vendimit administrativ te Kuvendit per pengimin e 
organ_it te prokurorise qe te ke.rkonte ne gjykate arrestimin e ish-Ministrit te 
Brendshem z. Saimir Tahiri, si dtie nxjerrja e provave qe perbejne sekret hetimor . . 

nga anetaret e Keshillit; (5) veprimet dhe sjellja e Kryeministrit dhe anetareve te tjere 
te Keshillit te Ministrave, si dhe e c;do zyrtari tjeter publik, ne pengimin apo 
intimidimin e organit te prokurorise qe te veproje ne menyre te pavarur dhe 
paanshme ne hetimin e c;eshtjes penale ndaj ish Ministrit te Brendshem z. Saimir 
Tahiri; (6) nderhyrjet nga organet e pushtetit legjislativ apo ekzekutiv ne hetimin e 
kesaj c;eshtje, si dhe efektet qe kane sjelle keto nderhyrje; (7) evidentimi i 
pengesave qe ka hasur organi i prokurorise ne hetimin e ketij zyrtari te larte, nga 
veprime apo mosveprime te paligjshme te organeve te tjera te administrates 
shteterore; (8) ligjshmeria e ekstradimit te personit tjeter nen hetim per te njejten 
c;eshtje dhe efektet qe sjell ky ekstradim ne ushtrimin e ndjekjes penale ndaj ish­
Ministrit te Brendshem; (9) rreziqet qe paraqiten per hetimin e pavarur, te shpejte, 
efikas dhe te gjitheanshem te kesaj c;eshtje, dhe mjetet qe duhet te perdoren per 
eleminuar rie.menyre kushtetuese dhe ligjore keto rreziqe; (10) vleresimi mbi nevojat 
e organit te prokurorise, per burime financiare dhe njerezore, per hetimin e plote, te 
pavarur dhe te paanshem, te kesaj ceshtje, si dhe verifikimi nese keto burime jane 
vene ne dispozicion. 

Perberje - 11 anetar, nga ku kryetari dhe 3 anetare do te jene perfaqesues te 
Grupit Parlamentar te Partise Demokratike, 1 anetar do te jete perfaqesues i Grupit 
Parlamentar te Levizjes Socialiste per lntegrim, dhe 6 anetare do te jene 
perfaqesues te Grupeve Parlamentare te partive te mazhorances parlamentare. 

Afat te perfundimit te hetimeve - 3 muaj nga krijimi i Komisionit Hetimor. 

Ne keto rrethana, kerkojme shqyrtimin dhe miratimin e projektvendimit per ngritjen e 
Komisionit Hetimor, qe i bashkelidhet kesaj kerkese. Gjithashtu, ne mbeshtetje me 

. . 

. : nenin 7 te ligjit nr. 8891, date 02.05.2002 "Per organizimin dhe funksionimin e 
Komisioneve Hetimore te Kuvendit", kerkojme nga ana juaj qe sa me pare, por ne 
c;:do rast jo me vone se 5 dite nga data e marrjes se kerkeses, te mblidhni 
Konferencen e Kryetareve per te diskutuar mbi kete kerkese, perberjen e komisionit, 
si dhe caktimin e dates se miratimit ne Kuvend ne seancen plenare mete afert. 

Duke ju falenderuar per mirekuptimin, 
DEPUTETET: 

